
Regionalna radionica u okviru Spatial II projekta s ciljem jačanja profesionalnog pristupa informacijama
o zemljištu na području Zapadnog Balkana je održana u Banja Luci u organizaciji Republičke uprave za
geodetske i imovinsko-pravne poslove i Agencije za zemljišnu administraciju i kartografiju Holandije
(Kadaster) 12. i 13.04.2023. godine. Na radionici su učestvovali predstavnici Republičke geodetske
uprave, Federalne geodetske uprave, Republičkog geodetskog zavoda Srbije, Agencije za zemljišnu
administraciju i kartografiju Holandije (Kadaster) i Državne uprave za geoprostorne podatke Albanije
ASIG.

Teme pokrivene tokom dvodnevne radionice su bile masovna procjena vrijednosti nekretnina i registar
cijena nekretnina. Uključivale su istraživanje uloge geopodataka u masovnoj procjeni, metode procjene
vezane uz različite okolnosti i sistem poreza na nekretnine a informacije o ovim aspektima pružili su
holandski Kadaster, holandski Waarderingskamer ( holandsko vijeće za procjenu nekretnina),
Lantmäteriet (švedski katastar) i Danska agencija za prikupljanje podataka i infrastrukturu.

Organizovanjem ove i sličnih radionica organizacije dijele međusobna iskustva i probleme a budući da se



mnoge od njih suočavaju sa istim ili sličnim izazovima u izgradnji nacionalne infrastrukture prostornih
podataka, zajednički rad i dijeljenje znanja glavni su elementi za uspješnu implementaciju.

